
Мазкур мақолада ҳозирги кунда ривожланиб бораётган ҳамда кенг имкониятларга эга бўлган кенгайтирилган қидирув тизимли дастурий воситалар таҳлили келтирилади.

Кириш
Бугунги кунда хужжатларни электрон кўринишда қайта ишлаш тез суръатларда ўсиб бориши натижасида, ҳар бир катта, ўртача ва ҳаттоки кичик ташкилотлар локал тармоқ серверларида сақланувчи катта ҳажмли электрон хужжатлар билан ишлашда бир қанча муаммоларга тўқнаш келадилар. Электрон хужжатларнинг ҳажми ва ўлчами ортиб боргани сари, уларни тартиблаш, ишончли сақлаш, шунингдек улардан самарали фойдаланишни таъминлаш масаласи муҳим вазифалардан бирига айланмоқда.
Электрон хужжатлар кўламининг кун сайин ортиб бориши, улар орасидан керакли маълумотни тез ва аниқ топиш масаласи билан боғлиқ муаммоларни вужудга келишига сабаб бўлмоқда. Мазкур муаммони ечими сифатида дастурий таъминотлар ишлаб чиқариш соҳасида фаолият олиб борувчи кўплаб йирик фирмалар ўз маҳсулотларини тақдим этишган. Шунингдек, уларни янада такомиллаштириш бўйича доимий равишда ишлар олиб борилмоқда.
Мазкур мақолада ҳозирги кунда ривожланиб бораётган ҳамда кенг имкониятларга эга бўлган кенгайтирилган қидирув тизимли дастурий воситалар таҳлили келтирилади.
Асосий қисм
Google desktop дастурий воситаси Google компаниясининг маҳсулоти бўлиб, ушбу турдаги дастурий воситаларнинг энг оммабопларидан бири ҳисобланади. Бу дастур матнли, аудио, видео, электрон хабарлар, файллар ва бошқа турдаги хужжатларни аниқ, тез ҳамда тўлиқ қидириш имкониятига эга. Google desktop нафақат шахсий компьютердаги маълумотларни, балки локал ва интернет тармоғидан ҳам янги маълумотларни излашга ёрдам беради. Google desktop дастурининг ишлаш тамойили Google қидирув тизимига ўхшашдир [3]. 
Ушбу дастур даставвал компьютердаги барча файлларни индексация қилади, кейин эса барча керакли файлларни излаш имкониятини беради. Фойдаланувчи ҳоҳишига кўра, ўзгарган файллар ва Web-саҳифаларни ҳамда электрон почтадан келувчи хабарларни қўшган ҳолатда индекс доимий равишда янгиланиб туради. Индексация жараёни бир неча соат ёки тўлиқ бир кун давом этиши мумкин, бу эса компьютернинг характеристикасига ва файлларнинг миқдорига боғлиқ. 
Дастурда фойдаланувчига кўплаб қулайликлар яратилган бўлиб, қуйидаги режимларда ишлаш имкониятига эга:
· ён панел;
· қидирув панели;
· эркин қидирув панели.
Ён панели компьютер ишчи столининг ён қисмида намоён бўлиб, ушбу панелда фойдаланувчига қизиқ бўлган маълумотларни кўрсатувчи турли хил гаджетлар жойлашган. Фойдаланувчи ўзига керакли гаджетларни қўшимча тарзда ўрнатиши мумкин. Гаджетлар йўналиш бўйича синфланган бўлиб, уларни топиш қийинчилик туғдирмайди.
Қидирув панели экранни тежаш ва қулайлик учун фойдаланилиб, ушбу панел компьютер ишчи столининг қуйи қисмида жойлашади.
Эркин қидирув панели компьютер ишчи столининг ихтиёрий қисмига кўчириш имкониятини беради [7]. 

1-расм. Google desktop қидирув панелининг кўриниши
Бундан ташқари Google desktop дастури кенгайтирилган қидирув ойнасига эга бўлиб, фойдаланувчига турлича созлаш имкониятини яратади. Шунингдек, қидирув натижаларини турли хил кўринишда саралаш имконияти мавжуд. 

2-расм. Кенгайтирилган қидирув ойнаси
Дастурда динамик қидирув имконияти ҳам мавжуд бўлиб, фойдаланувчи томонидан ҳар бир харфни киритилиши билан қидирув қайта амалга оширилади. Дастурни созлаш ва уни ўрнатиш фойдаланувчига ноқулайлик туғдирмайди. 
Ушбу дастурнинг афзаллик томонларидан бири турли хил турдаги кўплаб файлларни қўллаб қувватлаши ҳамда сўров асосида топилган хужжатни дастур ойнасида кўриш мумкинлигидир. Google desktop ҳар бир кўришда файллар ва бошқа элементлар нусхасини ҳосил қилади ва компьютер қаттиқ диски кешида сақлайди. Шунинг учун хатолик бўйича ўчириб юборилган файлларни қайта тиклаш ўрнига уларни Google desktop ёрдамида кўриш мумкин. Хавфсизлик жиҳатдан қидиришни чеклаш мақсадида пароль ёрдамида блокировка қилиш имконияти киритилган.
Дастурнинг камчилиги сифатида эса индексация вақтини кўп сарфланиши, “ЁКИ” мантиқий элементини қўллаб қувватламаслиги ҳамда “RAR” архив форматидаги файлларни қидириш имконияти йуқлиги ҳисобланади [3].
Кўплаб мутахассислар Google desktop қидирув дастурининг бошқа версиялари орқали интернет тармоғида қидирувни амалга оширганда хавф- хатарга учраши мумкинлиги ҳақида огоҳлантиради. Google desktop  дастурининиг Beta версияси Outlook, Outlook Express ва Internet Explorer ороқали электрон хатларни автоматик равишда ёзиб олади. Бундан ташқари қидирув дастури Internet Explorer ва America Online чати орқали Web иловалар нусхасини ҳамда  Excel ва PowerPoint файлларни ҳам ёзиб олади. Google desktop дастури версияларидан бирида шундай функция борки, у ҳаттоки компьютерда сақланаётган конфиденциал ахборотлар рухсатига эга бўлувчи хужжатлар индексларини Google компаниясининг базасида сақлайди. Мутахассислар кўп фойдаланувчили ва конфиденциал ахборотлар билан ишловчи компьютерларда Google desktop дастурини ўрнатмасликни маслаҳат берадилар [4].
 Yandex desktop дастурининг ишлаш тамойили Google desktop дастурига ўхшашдир. У компьютер хотирасидаги барча файлларни, яьни барча учраган сўзларни кўздан кечиради ва индексларни тузади. Индексация жараёни Google desktop қидирув дастурига нисбатан тез амалга оширилади. Индексация жараёни тугамагунча қидирув ойнаси активлашмайди. Жараён тугагандан сўнг қидирувни амалга ошириш мумкин [5]. Бу дастур Google desktop қидирув дастуридагидек бир қанча ишлаш режимига эга эмас. 
Унинг афзаллик томони кўплаб турдаги файлларни қўллаб қувватлайди, натижаларни битта саҳифани ўзида 255 тагача тартиблаб чиқариш имкони мавжуд. Қўшимча тарзда бу дастурда сўров асосида аниқ қидириш учун кўплаб операторлари мавжуд. Мисол сифатида келтирадиган бўлсак, “!” оператор айнан берилган формадаги сўзларни топади. “!!” кейинги оператор эса ҳар қандай формадаги ва келишикдаги сўзларни топади. Исботи сифатида агар “!!кун” сўрови киритилса натижага асоси “кун” бўлган барча сўзларни (кун, кунида, куннинг ва х.к) намойиш қилади (3-расм). Бунга ўхшаш операторлар Yandex desktop дастурида кўплаб учрайди. Ҳозирги вақтдаги афзаллик томони архив форматидаги файлларни ҳам қўллаб қувватлайди.

3-расм.
Бу дастурда Google desktop дастуридек хужжатни кўриш дастурни ойнасида амалга оширилмайди ва бу дастур камчилиги сифатида қаралади. Бундан ташқари асосий камчиликларидан бири дастур локал тармоқда қидирувни амалга оширмаслигидир.
Copernic Desktop дастурида ҳам бошқа дастурлар сингари турли форматдаги файлларни қидириш имконияти мавжуд. Дастур процессор, доимий ва тезкор хотира манбаларидан фойдаланиб, компьютерга минимал даражада юкланади. Copernic Desktop қидирув дастури турли хил созлашларга эга. Барча натижаларни рўйхат кўринишида, категорияларга ажратилган ҳолда намойиш этади. Натижаларни тўғридан-тўғри дастур ойнасида кўриш мумкин (4-расм).

4-расм.
Дастурнинг ўзига хос жиҳатлари:
· турли хил кенгайтмали хужжатларни қидиришга мўлжалланган;
· рус тилидаги интерфейсга эга бўлмаса ҳам, шу тилдаги ахборотларни сақлашда муаммо туғилмайди;
· процессор ва тезкор хотирадан тўғридан-тўғри фойдаланилгани учун операцион тизимга минимал даражада юкланади;
· тез ва қулай қидириш учун бир нечта созлашларга эга.
Дастур камчиликлари:
· ёпиқ асосий кодига эга;
· ҳажмининг катталиги;
· рус тилидаги интерфейсга эга эмас.
Хулоса
Мақолада мавжуд кенгайтирилган қидирув тизимлари таҳлил қилинди. Таҳлиллар натижасидан кенгайтирилган қидирув тизим яратишда электрон ҳужжатлар маълумотлар базаси учун умумий функционал талаблар ишлаб чиқишда фойдаланиш мумкин.
Юқоридагилардан келиб чиққан ҳолда, кейинги тадқиқотларда маълумотлар базасига кенгайтирилган  қидирув тизимларининг ишлаш механизмлари, индексациялаш ва қидирув механизмларини татбиқ қилиш масалалари тадқиқ қилинади.

TANKIUTAITHPHII MYMKHH B 9YaKHPHKKA YCTYHINK HMTHESH OepHTHIIL B
MyMKHH.

o ERMES xoau. i

WPYT TapMOKNapuHM WHTErpauuanal, Xamaa ys3aTul Te3nurvHi
KaTTanawtupuw Maxcaguga 1992 imnga ERMES koau peitpuraH
ymymeBpona CTaHgapTd wvwnaG uukangu. By Kkoa  MoxusTnapu
Kyiupgaruiagmp:

. EBpona xamma FEIS5anapy yuyH ymymuit TapMoK Ba ymMymeBpona
POYMUHTY;

« Top yacToTa nanocacupa Xxap-xun Typaaru xabapnapHu ysatuwga
KaTTa XXM TapMOKHI TALIKAN KL MMKOHUHYU Gepaai.

« Waxcuit paguo uyakupuk kaByn Kunrudnapura yMymuii Tachucu
(cneuundpmkaumsra).

